
Sonda, ils 24 da settember  
 Negina messa 
 

Dumengia, ils 25 da settember - 26. Dumengia ordinaria 
Fra Clau da Flia, eremit e patrun da nossa patria 

10:00 A Sedrun: Messa dalla dumengia e messa da cumiau per sur 
Mathew embellida dil chor baselgia. Messa caudonn per 
Marta Cavegn-Curschellas. M.f.p. Antonia e Giachen Giusep 
Monn-Curschellas, per Surangi Fernando-Monn, per Giachen 
Martin Curschellas-Maissen, per Eucaria Cavegn-Curschellas 
e per Bernard Degonda-Monn. Suenter messa offerescha il 
cussegl pastoral in aperitiv avon baselgia. Unfrenda per la 
“migratio” pil di migraziun. 

 19:00  A Sedrun e Rueras: Rusari 
 

Mardis, ils 27 da settember 
18:30  Adoraziun dil Sontgissim. 
19:00 A Rueras: Messa fundada per per Toni e Hedwig Berther-

Schmid e per Giochin e Rosa Hendry-Berther. 
 
  Mesjamna, ils 28 da settember 
16:00  A Camischolas: Messa ella caplutta da s. Onna. M.f.p. 

Castgina Jacomet e per Maria Jacomet. 
 

Gievgia, ils 29 da settember – s.Michael, s.Gabriel e s.Rafael,  
erzaunghels 

18:30  Adoraziun dil Sontgissim. 
19:00  A Sedrun: Messa fundada per Martin e Luis Peder, per Carlina 

Berther-Soliva e feglia Frida e per Anna e Sofia Berther. 
 

Sonda, ils 1 d’october 
19:00 A Rueras: Messa dalla dumengia (sur Giusep Venzin). Messa 

caudonn per Ignazi Schmid-Hendry.  

Dumengia, ils 2 d’october – 27. Dumengia ordinaria 
  Negina messa 
19:00 A Sedrun e Rueras: Rusari 
 
 
 
Fra Clau da Flia 
Clau da Flia ei staus in um dil tuttafatg genuin: D’origin natural en sia cuntrada sil 
Flüeli, vivius leu, luvrau e s’engaschaus per la communitad, era ella politica. Sco 
eremit eis el buc ius sin distanza a siu pievel, mobein priu part allas sentupadas, las 
dumengias en baselgia a Sachseln e s’engaschaus els schabetgs politics fetg 
critics, p. ex. a caschun dalla dieta a Stans. 

Naschius eis el igl onn 1417 sil Flüeli, sur Sachseln en Sursilvania. 

Igl onn 1467 pren el cumiau da sia famiglia, serenda viers igl Elsass, mo vegn 
retenius a Liestal ed entruidaus anavos, en sia patria. El pren dimora el Ranft sin siu 
agen bein. El viva leu duront 20 onns, cun meditar, far oraziun e giginar. Bia glieud 
da lunsch e da maneivel anfla la via el Ranft tier il «Bruder Claus», per dumandar el 
per cussegl en biars quitaus e basegns dalla veta. El ei daventaus gia duront sia 
veta il «Medicus Helvetiorum», quel ch’ei clamaus per medegar ils Helvets en lur 
basegns e quitaus. El ei igl «um dalla pasch». 

Igl onn 1487 ei Fra Clau morts ella vegliadetgna da 70 onns, aultstimaus e veneraus 
da siu pievel e lu satraus el santeri a Sachseln. 460 onns pli tard, igl onn 1947, ei fra 
Clau vegnius declaraus sogns a caschun d’ina gronda festivitad a Roma. Ins ha, 
quella dumengia, tuccau tut ils zenns en nossa patria, ils 21 da mars 1947. 

Quell’oraziun duei Fra Clau da Flia haver rugau mintga di. Ella vegn era numnada ; 
la litania da Fra Clau. 

 

Miu Segner, miu Diu, 
pren tut quei da mei che mei sparta da Tei. 
Miu Segner, miu Diu, 
dai tut quei a mi che mei meina tier Tei. 
Miu Segner, miu Diu, 
pren mei a mi e dai mei cumpletamein a Ti. 
 
Amen 


